
				এই পাতাটির মুদ্রণ সংশোধন করা প্রয়োজন। 
행며 8 SS
গির্জনতে যাওয়া ও ধর্ম্মগ্রন্থ পাঠে অতিবাহিত হয়। সৎকার্য্যের জন্য দান অধিকাংশ স্থানে অম্বাচিতরূপে করা হইয়া থাকে)। এইরূপে ধর্ম্মভাব ও নীতির ভাব পারিবারিক হাওয়ার মধ্যেই বিদ্যমান। দুই দিন সেই হাওয়াতে বাস করিলেই তাহা অনুভব করা যায়।
আমি লণ্ডনে ও মফঃস্বলে যে যে পরিবারে গিয়া বাস করিতাম। সেই-- খানেই পারিবারিক জীবনের এই সকল সৌন্দর্য্য দেখিয়া মুগ্ধ হইতাম ।
আমি মে মাসে লণ্ডনে পৌঁছিয়াছিলাম, নভেম্বর মাসে স্বদেশে প্রস্থান করিলাম। আসিবার সময় দুৰ্গামোহন বাবুর সঙ্গ পাইলাম না। তিনি পীড়িত হইয়া তৎপুর্বেই পার্ব্বতী বাবুর সঙ্গে দেশে ফিরিয়াছিলেন। আমি ব্রাহ্মসমাজের ইতিবৃত্ত লইয়া ব্যস্ত থাকাতে তাঁহাদের সঙ্গে আসিতে পারি নাই ।
যে ব্রাহ্মসমাজের ইতিবৃত্ত লিখিবার জন্য বন্ধুবর দুর্গামোহন দাস মহাশয়ের সঙ্গ পরিত্যাগ করিতে হইল, অচিরকালের মধ্যে সেই ইতিবৃত্ত লেখাই বন্ধ করিতে হইল। আগেই বলিয়াছি যে টুবনার (Trubner) কোম্পানী ঐ ইতিবৃত্ত ছাপিবার সংকল্প ত্যাগ করিলেন। কি শুনিলেন, কি ভাবিলেন, আমরা জানিতে পারিলাম না। কেবলমাত্র কুমারী কলেটকে জানাইলেন যে তাহারা সে সংকল্প ত্যাগ করিয়াছেন। তাহাদেরই আদেশক্রমে আমার লিখিত অংশ ইণ্ডিয়া লাইব্রেরীর পুস্তকাধ্যক্ষ একজন জর্ম্মান পণ্ডিতকে দেখাইয়াছিলাম। যতদূর স্মরণ ক্ষয় তিনি সন্তোষ প্রকাশ করিয়াছিলেন। স্বতঃপ্রবৃত্ত হইয়া কিয়দংশ রেভারেণ্ড ষ্ট্রপফোর্ড ক্রককেও পড়িয়া শুনাইয়াছিলাম। তিনি ভারি খুলী হইয়াছিলেন। ট্রাবনার কোম্পানী পিছাইয়া পড়িতেছে শুনিয়া তিনি বিরক্ত হইয়া গেলেন এবং বলিলেন, “তুমি থাক, আমি ম্যাক্মিলান কোম্পানী দ্বারা তোমার বই ছাপাইব।” কিন্তু আমি থাকি কিরূপে ?

